Thema: Y Rhyfel Byd Cyntaf 

(Ymuno yn y fyddin)
Cofiwch addasu’r iaith i siwtio’ch ardal/plant.

Mae Ppt wedi ei baratoi i gyd-fynd â’r gwasanaeth. Rhaid ei ddefnyddio am ei fod yn dangos y posteri ‘listio’ a recriwtio oedden nhw’n ddefnyddio yn y cyfnod.

Sleid 1: Teitl – Y Rhyfel Byd Cyntaf
· Yn  2001 aeth byddin Prydain i frwydro yn Afghanistan. Rhwng 2001 ac Ebrill 2014 lladdwyd 453 o filwyr Prydeinig yno. Mae pob marwolaeth yn drist iawn. Falle eich bod chi’n cofio gweld lluniau o’r ymladd ar y teledu.
Sleid 2: 453
· Mae’r marwolaethau wedi gwneud i bobl feddwl am ryfel ac am werth bywyd. Mae 453 yn rif mawr. ..........(nifer o ddisgyblion yn yr ysgol) o ddisgyblion sydd yn yr ysgol, felly byddai ................ (nodi’r  ffracsiwn – hanner, dros hanner, chwarter, dwbl) o ddisgyblion yr ysgol wedi marw. Byddai hynna’n cael effaith ofnadwy arnon ni.
· Dros gan mlynedd  yn ôl, ar Fehefin 28ain 1914, saethwyd dyn o’r enw Franz Ferdinand  a bu farw.  Oherwydd hyn  cychwynnodd  y Rhyfel Byd Cyntaf. Roedd y Rhyfel Byd Cyntaf llawer gwaeth na’r rhyfel yn Afghanistan.
Sleid 3: 10 miliwn

· 3 miliwn o bobl sy’n byw yng Nghymru. Yn ystod y Rhyfel Byd Cyntaf bu farw 10 miliwn o filwyr. Dros dair gwaith y nifer o bobl sy’n byw yng Nghymru! Ceisiwch ddychmygu ein gwlad heb bobl. Dim plant yn yr ysgol, dim rhieni yn y tai, neb yn y siopau na’r ffatrïoedd. Dim un car ar yr heol/lôn. 
· Ar ôl marwolaeth Franz Ferdinand symudodd pethau’n sydyn gyda nifer o wledydd yn ymuno yn y rhyfel. 
· Oherwydd bod yr Almaen yn bygwth lot o wledydd ymunodd Prydain yn y brwydro a chyhoeddi rhyfel yn erbyn yr Almaen ar y 4ydd o Awst 1914.
Sleid 4: Poster recriwtio

·  Byddin fach oedd gan Brydain, felly roedd rhaid perswadio dynion i ‘listio’ neu ymuno yn y fyddin. Erbyn Ionawr 1915 roedd miliwn o ddynion wedi ‘listio’.

· Un o’r posteri enwocaf a ddefnyddiwyd i gael dynion i ‘listio’ oedd y poster yma o’r Arglwydd Kitchener yn dweud, “Your Country needs you!”. 
· Rhaid cofio bod nifer fawr o bobl yng Nghymru yn 1914 ddim yn siarad Saesneg. Roedd y dynion a’r bechgyn ifanc yn uniaith Gymraeg. Felly roedd ’na bosteri i’w cyrraedd nhw hefyd.
Sleid 5: “Gwnaeth ef ei ddyledswydd (sic). A wnewch chwi?”

· Roedd pob poster yn dweud mai dyletswydd pob dyn oedd brwydro yn erbyn y gelyn.  
Sleid 6: Poster recriwtio arall

· Dyma boster arall yn dangos milwr hapus , gyda brawddeg  ar y gwaelod yn dweud, “Yn union wedi’r alwad i fyn’d y’mlaen, yr oedd gwên ar bob wyneb.” Doedd dim sôn yn y posteri am ba mor ofnadwy oedd y rhyfel. Yn aml iawn doedd y posteri ddim yn dweud y gwir.
Sleid 7: Cofeb

· Bu farw bron i filiwn o filwyr Prydeinig rhwng 1914 a 1918. Mae gan bron bob pentref, tref a dinas yng Nghymru gofeb i’r dynion a gollwyd yn y Rhyfel Mawr. Hefyd anafwyd dros ddwy filiwn o ddynion yn y brwydro. 
· Beth bynnag ydyn ni’n feddwl am ryfel, rhaid cofio am ddewrder y dynion aeth o Gymru i frwydro yn y Rhyfel Mawr.

·  Mae’r Beibl yn ein dysgu i wneud ein gorau i fyw mewn heddwch, i garu ein gelynion ac i weddïo dros y rhai sy’n ein casáu. Mae’r Beibl hefyd yn dysgu y dylen ni garu ein cymdogion a thrin pobl eraill fel y bydden ni’n hoffi cael ein trin.

Sleid 9: Yr adnod isod

· Mae byw mewn heddwch yn bwysig i bob Cristion, ond mae rhaid hefyd amddiffyn y gwan a sefyll yn gadarn o blaid y rhai sy’n cael eu trin yn wael. Yn llyfr Eseia yn yr Hen Destament darllenwn y geiriau,
‘Brwydrwch dros gyfiawnder; o blaid y rhai sy'n cael eu gorthrymu.’
· Yn ystod y 4 mlynedd nesaf byddwn yn clywed llawer iawn am y Rhyfel Byd Cyntaf. Gadewch i ni gofio’r milwyr a fu farw yn bell o gartref. A gobeithio hefyd na welwn ni drydydd rhyfel byd. Byddai’r byd yn sicr yn well lle petai pawb yn trio glynu wrth yr egwyddor Gristnogol o garu ein gilydd.
Gweddïwn: Ein Tad, yn drist iawn dydy pobl ddim yn caru ei gilydd ac yn aml iawn dydyn nhw ddim yn trin pobl eraill y ffordd yr hoffen nhw gael eu trin. Mae’r Beibl yn sôn am dy gariad di ac am gariad pobl at ei gilydd. Yng nghanol y cofio am y Rhyfel Byd Cyntaf helpa ni i feddwl yn ofalus am ein bywydau a gwerthfawrogi mor werthfawr ydy bywyd. Helpa ni i drio wneud y byd yn well lle, helpa ni i ymddwyn yn ddoeth ac i reoli ein hunain. Amen

